
ქართული ენციკლოპედიის ი. აბაშიძის სახელობის მთავარი სამეცნიერო რედაქცია

ელიოზი

ელიოზი (გ ო ბ ი რ ა ხ ი ს ძ ე), საქართველოს კათოლიკოს-პატრიარქი XIV ს. 90-იანი წწ.
ბოლოდან 1419 წ-მდე. საპატრიარქო ტახტზე ასვლა მოუხდა ურთულეს პირობებში –
თემურლენგის შემოსევების დროს. გვერდში ედგა საქართველოს მეფე ალექსანდრე I-ს
გაპარტახებული ქვეყნის აღდგენაში, იავარქმნილი ეკლესია-მონასტრების
აღმშენებლობასა და გამშვენიერებაში, ზრუნავდა სვეტიცხოვლის ეკლესიის მატერ.
მდგომარეობის გაუმჯობესებაზე (შეუძენია სოფლები მუხრანში; მიწები, გლეხები და
ვენახები – გორსა და ატენში). 1401 გიორგი VII-ს დაამტკიცებინა სამეფო
გადასახადებისაგან მცხეთის მამულების გათავისუფლების სიგელი.

